
«ՇՐՋԱԿԱ ՄԻՋԱՎԱՅՐԻ ՎՐԱ ԱԶԴԵՑՈՒԹՅԱՆ ԳՆԱՀԱՏՄԱՆ ԵՎ ՓՈՐՁԱՔՆՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»,  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴԵՐՔԻ ՄԱՍԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԼԻՑԵՆԶԱՎՈՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. Արդարադատության նախարարություն 
	N 01/27.0.01/40889
16.09.2022թ․

	 «Շրջակա միջավայրի վրա ազդեցության գնահատման և փորձաքննության մասին» Հայաստանի Հանրապետության օրենքում փոփոխություն կատարելու մասին» օրենքի լրամշակված նախագծի վերաբերյալ
1. «Շրջակա միջավայրի վրա ազդեցության գնահատման և փորձաքննության մասին» Հայաստանի Հանրապետության օրենքում փոփոխություն կատարելու մասին» օրենքի նախագծի (այսուհետ՝ Նախագիծ) Նախագծի 9-րդ հոդվածի 1-ին մասի 5-րդ կետի համաձայն՝ փորձաքննության գործընթացում լիազոր մարմնի իրավասությունն է նաև լիազոր մարմնի ենթակայությամբ գործող կազմակերպության միջոցով փորձաքննություն իրականացնելը, փորձագիտական եզրակացության կազմումը և տրամադրումը: Այս առումով առաջարկում ենք քննարկման առարկա դարձնել հիշյալ կարգավորմամբ առաջարկվող փորձաքննության իրականացման, փորձագիտական եզրակացության կազմման և տրամադրման գործընթացի՝ լիազոր մարմնի կողմից իրականացնելու նպատակահարմարության հարցը: Բացի այդ, հարկ է նկատի ունենալ նաև, որ ««Շրջակա միջավայրի վրա ազդեցության գնահատման և փորձաքննության մասին» օրենքի գործող կարգավորումների համաձայն՝ փորձաքննության իրականացումը, փորձագիտական եզրակացության կազմումն ու տրամադրումն իրականացվում են շրջակա միջավայրի վրա ազդեցության փորձաքննության կենտրոնի կողմից, որի լիազորությունները սակայն Նախագծով վերապահվում են լիազոր մարմնին, ինչի կապակցությամբ Նախագծին կից ներկայացված հիմնավորման մեջ բավարար չափով պարզաբանում տրված չէ և պարզ չէ, թե ինչով է պայմանավորված հիշյալ փորձաքննության կենտրոնի լիազորությունների դադարեցումը:
	


Չի ընդունվել
Նախագծով գործընթացի լիազորությունները վերապահված են շրջակա միջավայրի նախարարությանը, «Շրջակա միջավայրի վրա ազդեցության փորձաքննական կենտրոն» ՊՈԱԿ-ը հանդիսանում է նախարարության ենթակայությամբ գործող կազմակերպություն, որի միջոցով նախարությունը կարող է իրականացնել իրեն վերապահված լիազորությունները, ինչը չի ենթադրում ՊՈԱԿ-ի լիազորությունների դադարեցում


	2. Նախագծի 20-րդ հոդվածի 2-րդ մասի համաձայն՝ հիմնադրութային կամ նախագծային փաստաթղթերով նախատեսվող գործունեության իրականացումը փորձաքննական դրական եզրակացությունն ստանալուց հետո երեք տարվա ընթացքում չսկսելու դեպքում՝ փորձաքննական եզրակացությունն ուժը կորցնում է: Այս առումով գտնում ենք, որ նշյալ կարգավորման մեջ խնդրահարույց է եզրակացություն ստանալուց հետո նախատեսվող գործունեության իրականացման համար երեք տարի ժամկետ նախատեսելը՝ հաշվի առնելով այն հանգամանքը, որի Նախագծին կից ներկայացված հիմնավորման մեջ հիշյալ ժամկետի նախատեսման վերաբերյալ պարզաբանումներ առկա չեն: Հարկ է նկատի ունենալ նաև, որ ««Շրջակա միջավայրի վրա ազդեցության գնահատման և փորձաքննության մասին» օրենքի գործող կարգավորմամբ սահմանված է մեկ տարի ժամկետ:
	Ընդունվել է
Քննարկումների արդյունքում դրույթը խմբագրվել է․ երեք տարվա փոխարեն սահմանվել է երկու տարի, ինչպես նաև համապատասխան պարզաբանում է ներկայացվել նախագծի հիմնավորման մեջ

	3. Նախագծի 30-րդ հոդվածով նախատեսվում է սահմանել շրջակա միջավայրի վրա ազդեցության գնահատման, փորձաքննության և նախատեսվող գործունեության իրականացման գործընթացներում նախաձեռնողների իրավունքներն ու պարտականությունները: Հաշվի առնելով այն հանգամանքը, որ ձեռնարկողները կարող են ունենալ նաև այլ իրավունքներ, որոնք չեն վերաբերում նրանց՝ Նախագծի շրջանակում որպես ձեռնարկող լինելուն՝ գտնում ենք, որ Նախագծի հիշյալ հոդվածով անհրաժեշտ է սպառիչ թվարկել վերջիններիս՝ որպես ձեռնարկողների իրավունքների շրջանակը:                                                                      
	Ընդունվել է

	4. Նախագծի 4-րդ հոդվածի 1-ին մասի 22-րդ կետում անհրաժեշտ է վերանայել Նախագծի 15-րդ հոդվածին կատարված հղումը՝ հաշվի առնելով այն հանգամանքը, որ Նախագծի հիշյալ հոդվածը չունի 3-րդ մաս:
	Ընդունվել է

	5. Նախագծի 8-րդ հոդվածում «Գնահատման» բառով սկսվող պարբերությունն անհրաժեշտ է համարակալել՝ նկատի ունենալով «նորմատիվ իրավական ակտերի մասին» օրենքի 14-րդ հոդվածի 3-րդ մասի դրույթները, համաձայն որոնց՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների:
	Ընդունվել է

	«Հայաստանի Հանրապետության ընդերքի մասին օրենսգրքում լրացումներ և փոփոխություններ կատարելու մասին» օրենքի լրամշակված նախագծի վերաբերյալ
1. «Հայաստանի Հանրապետության ընդերքի մասին օրենսգրքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) 1-ին հոդվածից անհրաժեշտ է հանել «Հայաստանի Հանրապետության» բառերը, իսկ «28-ի» բառից հետո անհրաժեշտ է լրացնել «Հայաստանի Հանրապետության»՝ ելնելով «Նորմատիվ իրավական ակտերի մասին» օրենքի 18-րդ հոդվածի 5-րդ մասի պահանջներից, համաձայն որոնց՝ սահմանադրական օրենք չհանդիսացող օրենսգրքի լրիվ անվանումը հիշատակելիս հետևյալ հաջորդականությամբ ներառվում են օրենքի ընդունման տարին, ամիսը (տառերով), ամսաթիվը, օրենսգրքի վերնագիրը և «օրենսգիրք» բառը, եթե վերնագիրը չի ներառում այն:
	


Ընդունվել է

	2. Նախագծի հոդվածների մասերի համարակալումն անհրաժեշտ է խմբագրել համապատասխանեցնելով՝ «Նորմատիվ իրավական ակտերի մասին» օրենքի 14-րդ հոդվածի 7-րդ մասի դրույթներին, համաձայն որոնց՝ օրենսդրական ակտի հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով:
	Ընդունվել է

	3. Նախագծի 1-ին հոդվածի 2-րդ մասում անհրաժեշտ է վերանայել «Շրջակա միջավայրի վրա ազդեցության գնահատման և փորձաքննության մասին» օրենքի 16-րդ հոդվածին կատարված հղումը՝ հաշվի առնելով այն հանգամանքը, որ հիշյալ օրենքի 16-րդ հոդվածով սահմանված է տեղական ինքնակառավարման մարմնի կողմից նախնական համաձայնության տրամադրման կարգը, և հիշյալ հոդվածում ՇՄԱԳ հաշվետվությանը և հաշվետվությանը կից փորձաքննության ներկայացվող փաստաթղթերի վերաբերյալ կարգավորումներ առկա չեն: Հիշյալ դիտողության համատեքտսում՝ անհրաժեշտ է վերանայել նաև Նախագծի 3-րդ, 5-րդ, 6-րդ և 9-րդ հոդվածներում օրենքի նույն հոդվածին կատարված հղումները:
	Ընդունվել է

	««Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություն կատարելու մասին» օրենքի լրամշակված նախագծի վերաբերյալ
««Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություն կատարելու մասին» օրենքի նախագծի 1-ին հոդվածից անհրաժեշտ է հանել «Հայաստանի Հանրապետության» բառերը, իսկ «6-ի» բառից հետո անհրաժեշտ է լրացնել «Հայաստանի Հանրապետության»՝ ելնելով «Նորմատիվ իրավական ակտերի մասին» օրենքի 18-րդ հոդվածի 5-րդ մասի պահանջներից:
	


Ընդունվել է

	«Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» օրենքի լրամշակված նախագծի վերաբերյալ
1. «Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» օրենքի նախագծի  (այսուհետ՝ Նախագիծ) 1-ին հոդվածից առաջարկում ենք հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:
	


Ընդունվել է

	2. Նախագծի 1-ին հոդվածի մասերի համարակալումն անհրաժեշտ է խմբագրել՝ համապատասխանեցնելով՝ «Նորմատիվ իրավական ակտերի մասին» օրենքի 14-րդ հոդվածի 7-րդ մասի դրույթներին:
	Ընդունվել է

	«Լիցենզավորման մասին» օրենքում լրացում կատարելու մասին» օրենքի լրամշակված նախագծի վերաբերյալ
1. Հաշվի առնելով այն հանգամանքը, որ ««Լիցենզավորման մասին» օրենքում լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածով փաստացի նախատեսվում է սահմանել լիցենզավորման ենթակա նոր գործունեության տեսակ՝ Նախագծի 2-րդ հոդվածով դրա ուժի մեջ մտնելու ժամկետը սահմանելիս՝ հարկ է նկատի ունենալ «Լիցենզավորման մասին» օրենքի 48-րդ հոդվածի 3-րդ մասի դրույթները, համաձայն որոնց՝ նոր գործունեությունը լիցենզավորված կարող է ճանաչվել դրա մասին համապատասխան օրենքը հրապարակվելուց ոչ շուտ, քան 6 ամիս հետո:
	

Ընդունվել է

	2. Նախագծի 1-ին հոդվածում «2-րդ կետով» բառերն անհրաժեշտ է փոխարինել «3-րդ կետով» բառերով, իսկ լրացվող կետում «2.» թիվն անհրաժեշտ է փոխարինել «3.» թվով՝ ելնելով «Նորմատիվ իրավական ակտերի մասին» օրենքի 14-րդ հոդվածի 11-րդ մասի պահանջներից, համաձայն որոնց՝ նորմատիվ իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում, նորմատիվ իրավական ակտի բաժինների, գլուխների, հոդվածների, մասերի, կետերի, ենթակետերի կամ պարբերությունների միջև համապատասխանաբար նոր բաժին, գլուխ, հոդված, մաս, կետ, ենթակետ կամ պարբերություն կարող է լրացվել միայն լրացուցիչ համարով և նկատի ունենալով «Նորմատիվ իրավական ակտերի մասին» օրենքի 14-րդ հոդվածի 12-րդ մասի դրույթները, համաձայն որոնց՝ նորմատիվ իրավական ակտի բաժնի, գլխի, հոդվածի, մասի, կետի, ենթակետի կամ պարբերության գործողության դադարեցման դեպքում իրավական ակտի մյուս բաժինների, գլուխների, հոդվածների, մասերի, կետերի, ենթակետերի կամ պարբերությունների համարները համապատասխանաբար չեն փոփոխվում: Նորմատիվ իրավական ակտի գործողությունը դադարեցված բաժնի, գլխի, հոդվածի, մասի, կետի, ենթակետի կամ պարբերության փոխարեն նույն համարով այլ բաժին, գլուխ, հոդված, մաս, կետ, ենթակետ կամ պարբերություն չի կարող ընդունվել:
	Ընդունվել է

	3. ՀՀ տարածքային կառավարման և ենթակառուցվածքների նախարարություն
	NԳՍ/26.2/25939
29.09.2022թ․

	1.	Նախագծի 4-րդ՝ «Օրենքում օգտագործվող հիմնական հասկացությունները» հոդվածի 1-ին մասի.
Նախագծի 23-րդ կետում և Օրենսգրքի 3-րդ հոդվածի 1-ին մասի 33-րդ կետում տրված են տարբեր բովանդակությամբ «բնապահպանական կառավարման պլան» հասկացության սահմանումներ, համաձայն նախագծի՝ այն «…. նախատեսվող միջոցառումները,  դրանց ընտրության և արդյունավետության հիմնավորումը, իրականացման ժամանակացույցը, ծախսերի գումարային գնահատումը նախատեսող փաստաթուղթ» է, իսկ համաձայն Օրենսգրքի՝ «ընդերքօգտագործման հետևանքով բնապահպանական կորուստների նվազեցման, անվերադարձ ազդեցության կանխարգելման նպատակով պլանավորվող միջոցառումներ և դրանց իրականացման մշտադիտարկման ցուցիչներ…»:  Անհրաժեշտ է 2 իրավական ակտերում կիրառել բովանդակային առումով նույն հասկացությունը:
	Ընդունվել է

	2.	14-րդ հոդվածի 1-ին մասով նախատեսված է. «ՇՄԱԳ-ն իրականացնում է նախաձեռնողը՝ համապատասխան լիցենզիա ունենալու դեպքում կամ համապատասխան լիցենզիա ունեցող անձի միջոցով: ..:», որի վերաբերյալ հայտնում ենք.
Նշյալ մասի առաջին նախադասությունը սահմանում է լիցենզիայի առկայության պարտադիր պահանջ, որը հակասում է «Լիցենզավորման մասին» օրենքի 1-ին հոդվածին, համաձայն որի՝ օրենքը չի տարածվում արտաքին առևտրային նպատակով ապրանքների արտահանման և (կամ) ներմուծման լիցենզիաների, պետական սեփականություն հանդիսացող ընդերքի և բնական ռեսուրսների օգտագործման համար տրվող թույլտվությունների (լիցենզիաների), ինչպես նաև քաղաքացիաիրավական հարաբերությունների ընթացքում կնքվող լիցենզային պայմանագրերի վրա: Սույն առաջարկությունն հիմք ընդունելով առաջարկում ենք Նախագծի փաթեթից հանել «Լիցենզավորման մասին օրենքում լրացում կատարելու մասին» օրենքի նախագիծը կամ սահմանել բացառություն:
	Չի ընդունվել 
Սույն փաթեթի նախագծով նախատեսվում է լիցենզավորել ՇՄԱԳ հաշվետվության մշակման գործունեությունը, որը որևէ առնչությւոն չունի
պետական սեփականություն հանդիսացող ընդերքի և բնական ռեսուրսների օգտագործման համար տրվող թույլտվությունների (լիցենզիաների) հետ,



	3.	Նախագծի 20-րդ հոդվածի.
1)	1-ին մասի՝
ա. 1-ին կետով սահմանված իրավակարգավորումը հստակեցնել, այլապես՝ միևնույն խախտման համար սահմանվում է երկու իրավական հետևանք, որը հակասում է ՀՀ օրենսդրությանը:
բ. 2-րդ կետով սահմանված իրավակարգավորումը հստակեցման կարիք ունի, ինչ օրենսդրական ակտի մասին է խոսքը, քանի որ ՀՀ Սահմանադրության  համաձայն վատթարացնող դրույթը հետադարձ ուժ չի ունենում:
	

ա. Ընդունվել է
բ. Չի ընդունվել
«Նորմատիվ իրավական ակտերի մասին» օրենքի 2-րդ հոդվածի 1-ին մասի 2-րդ կետով սահմանված է «օրենսդրական ակտ» հասկացությունը, ինչպես նաև նախագծով նախատեսված չէ հետադարձ ուժ ունենալու վերաբերյալ դրույթ


	4.	Նախագծի 36-րդ հոդվածի 2-րդ մասով սահմանվում է, որ մետաղական օգտակար հանածոյի արդյունահանման կամ հանքաքարի կամ հանքանյութի վերամշակման կամ արդյունահանման համալիրի կառուցման գործունեության պետական փորձաքննական եզրակացություն ստացած տնտեսվարողը պարտավոր է Օրենքն ուժի մեջ մտնելու օրվանից 36 ամսվա ընթացքում գործունեության նախագիծը համապատասխանեցնել սույն օրենքով սահմանված նախագծային փաստաթղթին ներկայացվող պահանջներին:  
Նշված մասը խնդրահարույց է և հակասում է Նախագծի 13-րդ հոդվածին, համաձայն որի՝ գնահատումը և փորձաքննությունն իրականացվում են մինչև նախատեսվող գործունեության իրականացումը։  Բացի այդ գործունեության ո՞ր փուլը պետք է համապատասխանեցվի առաջարկվող պահանջներին:
	Ընդունվել է

Նախագծի 36-րդ հոդվածի 2-րդ մասը հանվել է նախագծից


	«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴԵՐՔԻ ՄԱՍԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ԼՐԱՄՇԱԿՎԱԾ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ
1.	1-ին հոդվածի 2-րդ մասը անհրաժեշտ է խմբագրել հաշվի առնելով «Շրջակա միջավայրի վրա ազդեցության գնահատման և փորձաքննության մասին» Հայաստանի Հանրապետության օրենքում փոփոխություններ կատարելու մասին» օրենքի լրամշակված նախագծի վերաբերյալ առաջարկությունների 1-ին կետը:
	



Ընդունվել է


	2.	4-րդ հոդվածի 2-րդ մասն անհրաժեշտ է հանել, հաշվի առնելով, որ պայմանագիրը միակողմանի լուծելու համար ընդունվում է համապատասխան իրավական ակտ, որով օրենսդրությամբ սահմանված կարգով դադարեցվում է ընդերքօգտագործման իրավունքն ամբողջությամբ: 
	Ընդունվել է


	3.	7-րդ հոդվածի 1-ին մասով լիազոր մարմնի կողմից դիմումի  քննարկման համար նախատեսված «15-օրյա» ժամկետը համապատասխանեցնել Օրենսգրքի 40-րդ հոդվածով սահմանված՝ «20-օրյա» ժամկետին: 
	Ընդունվել է


	4.	7-րդ հոդվածի 3-րդ մասը առաջարկում ենք շարադրել հետևյալ խմբագրությամբ. «4-րդ մասում «նախնական գնահատման» բառերը փոխարինել «փորձաքննական» բառով», հաշվի առնելով, որ մնացյալ տեքստը բովանդակային առումով նույնն է:
	Ընդունվել է


	5.	9-րդ հոդվածի 1-ին մասով Օրենսգրքի 50-րդ հոդվածի 1-ին մասում առաջարկվող փոփոխությունը հանել, քանի որ համաձայն Օրենսգրքի՝ օգտակար հանածոյի արդյունահանման նախագիծը պետք է համապատասխանի ինչպե՛ս Օրենսգրքի 50-րդ հոդվածի 1-ին մասին, այնպես էլ 17-րդ հոդվածի 1-ին մասի 24-րդ կետին՝ լիազոր մարմնի կողմից սահմանված արդյունահանման նախագծին ներկայացվող նվազագույն պահանջներին, որոնք հաստատվել են ՏԿԵ նախարարի 2022թ. սեպտեմբերի 9-ի թիվ 15-Ն հրամանով (https://www.arlis.am/DocumentView.aspx?DocID=168479): Նախագծով առաջարկվող փոփոխությամբ օգտակար հանածոյի արդյունահանման նախագծին ներկայացվել են պահանջներ, որոնց բովանդակությունը վերաբերելի է միայն բաց եղանակով շահագործվող մետաղական օգտակար հանածոների հանքավայրերին, այնինչ ՏԿԵ նախարարի 2022թ. սեպտեմբերի 9-ի թիվ 15-Ն հրամանում ներառված են նախագծերին ներկայացվող տարանջատ և ավելի լայն շրջանակ ընդգրկող պահանջներ՝ բաց և ստորերկրյա եղանակով արդյունահանման, հանքային ջրերի արդյունահանման: Օրինակ՝ առաջարկվող փոփոխության 1-ին մասի 5-րդ կետի «ա» ենթակետի է) պարբերության համաձայն՝  շահագործման  փուլն առնվազն պետք է ներառի՝ բացհանքի շահագործումը, իսկ ստորերկրյա եղանակով շահագործման դեպքի համար ոչինչ չկա նախատեսված, կամ 1.3) հանքի փակման փուլն առնվազն պետք է ներառի՝ …. դարձյալ՝ միայն բացհանքի փակումը: Հաշվի չի առնված նաև հանքային ջրերի հանքավայրերի նախագծերի առանձնահատկությունը:
Հաշվի առնելով վերոգրյալը գտնում ենք, որ անհրաժեշտություն չկա ծանրաբեռնելու Օրենսգիրքը սահմանելով պահանջներ, որոնք արդեն իսկ սահմանված են գործող իրավակարգավորումներով: Անհրաժեշտության դեպքում կարելի է կատարել փոփոխություն 15-Ն Հրամանում: «Արդյունահանման բոլոր երեք՝ շինարարության, շահագործման և հանքի փակման փուլերում» եզրույթի վերաբերյալ՝ որևէ իրավական ակտում սահմանված չէ  «արդյունահանման փուլ(եր)» հասկացությունը, հետևաբար նաև՝  տարանջատված չեն «շինարարության, շահագործման և հանքի փակման» փուլերը:
	Ընդունվել է 
Նախագծի 4-րդ հոդվածի 8,1 ենթակետը հանվել է

	6.	Հանել 11-րդ հոդվածը, հաշվի առնելով, որ առաջարկվող դրույթը սահմանված է Օրենսգրքի 56-րդ հոդվածի 3-րդ մասում:
	Ընդունվել է


	1. Արտակարգ իրավիճակների նախարարություն
	N01/01.1/6508
26.09.2022թ․

	  1. Նախագծի 6-րդ հոդվածի 3-րդ մասը լրացնել նոր կետով. «4) աղետների կառավարման ապահովում․ վտանգավոր սեյսմիկ գործընթացներից և երևույթներից անվտանգության ապահովում»:
	Չի ընդունվել
աղետների կառավարման ապահովումը վտանգավոր սեյսմիկ գործընթացներից և երևույթներից անվտանգության ապահովումը չեն կարող հանդիսանալ խնդրո առարկա օրենքի գնահատման և փորձաքննութան խնդիրները, 
իսկ արտակարգ իրավիճակների դեպքում շրջակա միջավայրի վրա ազդեցության հնարավոր ռիսկերի գնահատումն արդեն իսկ ամրագրված որպես խնդիր

	2. Նախագծի 7-րդ հոդվածի 1-ին մասի 4-րդ կետը լրացնել «,երկրաբանական կտրվածքները, ինժեներաերկրաբանական տարրերը» բառերով։ 
	Չի ընդունվել
 «,երկրաբանական կտրվածքները, ինժեներաերկրաբանական տարրերը» -ը հանդիսանում են երկրաձևաբանության մասանցում

	3. Նախագծի 7-րդ հոդվածի 1-ին մասը լրացնել նոր կետերով. «գործողության կամ նախատեսվող գործունեության իրականացման իրավական հիմքերը», «հավանականային սեյսմիկ վտանգը և շինհրապարակի սեյսմիկ պարամետրերը (դինամիկ բնութագրեր, հաշվարկային արագացումներ)», «արտակարգ իրավիճակների կանխարգելմանն ուղղված սեյսմիկ ռիսկի նվազեցման միջոցառումները»:

	Չի ընդունվել
«գործողության կամ նախատեսվող գործունեության իրականացման իրավական հիմքերը» չի կարող հանդիսանալ սույն օրենքի շրջանակներում գնահատման  տեսնկյունից դիտարկվող առարկա, իսկ  «հավանականային սեյսմիկ վտանգը և շինհրապարակի սեյսմիկ պարամետրերը (դինամիկ բնութագրեր, հաշվարկային արագացումներ)», «արտակարգ իրավիճակների կանխարգելմանն ուղղված սեյսմիկ ռիսկի նվազեցման միջոցառումները» -ի մասով ներկայացված չեն բավարար հիմնավորումներ

	4. Նախագծի 12-րդ հոդվածի 3-րդ մասի 12-րդ կետը լրացնել նոր ենթակետով. «բ․ սեյսմիկ խոցելիության նվազեցման միջոցառումներ»:
	Չի ընդունվել
Չի բխում Օրհուսի կոնվենցիայով սահմանված պահանջներից, ինչպես նաև ներկայացված չեն բավարար հիմնավորումներ


	«Կառուցապատողների հայկական ասոցիացիա» ՀԿ 
	N 26092022-1
26.09.2022թ․

	Կազմակերպության կողմից ներկայացված դիտարկումները կցված են
	Ընդունվել է
Դիտարկումն ընդունվել է, սակայն որևէ հստակ առաջարկ չի ներկայացվել։ Դրույթը խմբագրվել է



